[bookmark: part_1]Gürcüstan Qanunu
Azadlıq Xartiyası
(1 dekabr 2024-cü il vəziyyətilə)
[bookmark: part_2]   Maddə 1. Qanunun məqsədi
Bu Qanunun məqsədi: beynəlxalq standartları, hamılıqla tanınan prinsipləri və normaları nəzərə alaraq – dövlətə qarşı yönəlmiş cinayətin, terrorizmin və ölkənin təhlükəsizliyinin əsaslarına qəsd edilməsinin qarşısını almaqdır, müasir yanaşmaları nəzərə alaraq – Gürcüstan qanunvericiliyinin normalarını effektiv şəkildə tətbiq etmək və milli təhlükəsizliyi gücləndirməkdir, kommunist totalitar və faşist ideologiyalarının əsaslarının qızışdırılmasına qarşı qabaqlayıcı (prevensiya) tədbirləri həyata keçirməkdir, kommunist totalitar və faşist simvolikasının (rəmzinin), kult tikililərinin, abidələrinin, monumentlərinin, barelyeflərinin, yazılarının, küçə, meydan, kənd və qəsəbə adlarını aradan qaldırmaqdır (ləğv etməkdir), habelə kommunist totalitar və faşist ideologiyalarının daşıyıcısı olan vasitələri və digər təbliğat vasitələrini qadağan etməkdir.
Gürcüstanın 25 dekabr 2013-cü il tarixli Qanunu №1867 – veb-səhifə, 30.12.2013-cü il.
[bookmark: part_3]    Maddə 2. Terminlərin izahı
Bu Qanunun məqsədləri üçün onda istifadə olunan terminlər aşağıdakı mənaları ifadə edir:
     a)işğal olunmuş ərazilər − „İşğal olunmuş ərazilər haqqında“ Gürcüstan Qanunu ilə müəyyən edilmiş ərazilər;
b) strateji obyekt – fəaliyyəti strateji məhsulun (neft məhsulu, təbii qaz, elektrik enerjisi, qiymətli metal, çörək məmulatı) istehsalı ilə bağlı olan obyekt;
q) xüsusilə vacib (mühüm) obyekt – fəaliyyəti əhalinin normal yaşayış şəraiti ilə həyati əhəmiyyət kəsb edən şəkildə bağlı olan obyekt;
d) keçmiş SSRİ-nin xüsusi xidmət orqanları ilə əməkdaşlıq – hər hansı (istənilən) növ fəaliyyət (ştatlı və ya könüllü), hansı ki keçmiş SSRİ-nin xüsusi xidmət orqanlarının göstərişi və/və ya nəzarəti altında həyata keçirilirdi.
e) kommunist totalitar ideologiyası – elə ideologiya, hansı ki səciyyələnirdi (xarakterizə olunurdu): insan hüquqlarının pozulması ilə, kütləvi fiziki terrorun müxtəlif formaları ilə, fərdi və kütləvi qətllər və qırğınlarla, konsentrasiya düşərgələrində ölüm cəzası ilə, aclıq və sürgün yolu ilə, işgəncə və qul əməyi ilə, etnik və dini zəmində təqiblə, vicdan, fikir və ifadə azadlığını məhdudlaşdırmaqla və s;
v) kommunist totalitar simvolikası – elə simvolika (rəmz), hansı ki kommunist totalitar ideologiyası ilə bağlıdır və kommunist totalitar rejimini ifadə edir.
Gürcüstanın 25 dekabr 2013-cü il tarixli Qanunu №1867 – veb-səhifə, 30.12.2013-cü il.
[bookmark: part_4]    Maddə 3. Qanunun əhatə dairəsi
Bu Qanunun qüvvəsi: „İşğal olunmuş ərazilər haqqında“ Gürcüstan Qanununun normalarını nəzərə alaraq – Gürcüstanın bütün ərazisinə şamil edilir.
[bookmark: part_23]     Maddə 4. Dövlət orqanlarının terrorizmə qarşı fəaliyyətinin koordinasiyası
Gürcüstan Dövlət Təhlükəsizlik Xidmətinin şöbə istintaq tabeliyindəki (yurisdiksiyasındakı), Gürcüstan Cinayət Məcəlləsinin XXXVIII fəslində nəzərdə tutulmuş cinayətlərə qarşı effektiv mübarizə aparmaq məqsədilə - Gürcüstanın Maliyyə, İqtisadiyyat və Davamlı İnkişaf və Müdafiə Nazirlikləri, Gürcüstan Milli Bankı: öz səlahiyyətləri çərçivəsində Gürcüstan Dövlət Təhlükəsizlik Xidmətinə Gürcüstan Cinayət Məcəlləsinin XXXVIII fəslində nəzərdə tutulmuş cinayətlərin əlamətlərini ehtiva edən hərəkətlər (əməllər) haqqında məlumatı çatdırırlar.
Gürcüstanın 4 mart 2015-ci il tarixli Qanunu №3128 - veb-səhifə, 23.03.2015-ci il.
Gürcüstanın 8 iyul 2015-ci il tarixli Qanunu №3964 - veb-səhifə, 15.07.2015-ci il.
Gürcüstanın 7 dekabr 2017-ci il tarixli Qanunu №1684 – veb-səhifə, 14.12.2017-ci il.
[bookmark: part_24]    Maddə 5. Gürcüstanın dövlət sərhədinin, strateji və xüsusilə mühüm obyektlərin və yüklərin monitorinqi
Terror aktlarının qarşısını almaq və yüklərin monitorinqi məqsədilə - Gürcüstan Daxili İşlər Nazirliyi və Gürcüstan Dövlət Təhlükəsizlik Xidməti öz səlahiyyətləri çərçivəsində:
     a)oxşar sistemlə təchiz edilmiş strateji və xüsusilə mühüm obyektlərin vahid videomüşahidə sisteminə qoşulmasını Gürcüstan Daxili İşlər Nazirliyinin və Gürcüstan Dövlət Təhlükəsizlik Xidmətinin elektron müşahidə (videomüşahidə) sisteminin bazasında təmin edirlər;
b) hava limanlarının, dəniz limanlarının, mərkəzi və əsas (açar) dəmir yolu stansiyalarının, metropoliten stansiyalarının, körpülərin, ictimaiyyətin kütləvi toplaşma yerlərinin və strateji və xüsusilə mühüm obyektlərin nəzarət (müşahidə) videokameraları ilə təchiz edilməsini həyata keçirirlər;
q) vahid videomüşahidə sisteminə qoşulmaq məqsədilə - sərhəd buraxılış məntəqələrinin, işğal olunmuş ərazilərə bitişik ərazilərin nəzarət (müşahidə) videokameraları ilə təchiz edilməsini həyata keçirirlər;
d) Gürcüstanın dövlət sərhədindən keçərək daxil olan və daşınan (köçürülən) yüklərin monitorinqini, silah, döyüş sursatı və partlayıcı maddələrin qanunsuz idxalının (daxil olmasının) qarşısının alınmasını təmin edirlər və şübhəli yüklərin açılmasını və nəzərdən keçirilməsini/monitorinqini İctimai Hüququn Hüquqi Şəxsi ilə – Gəlir Xidməti ilə birlikdə həyata keçirirlər.
Gürcüstanın 8 iyul 2015-ci il tarixli Qanunu №3964 - veb-səhifə, 15.07.2015-ci il. 
[bookmark: part_7]    Maddə 6. Terrorizmin maliyyələşdirilməsinin və xaricdən maliyyə vəsaitlərinin və ya digər əmlakın çatdırılmasının aşkarlanması və qarşısının alınması
Terrorizmin maliyyələşdirilməsinə və pulun yuyulmasına (saxtalaşdırılmasına) qarşı yönəlmiş tədbirlər „Pulun yuyulmasının və terrorizmin maliyyələşdirilməsinin qarşısının alınmasının təşviqi haqqında’’ Gürcüstan Qanunu ilə və Gürcüstanın beynəlxalq müqavilələri ilə tənzimlənir.
Gürcüstanın 30 oktyabr 2019-cu il tarixli Qanunu №5239 – veb-səhifə, 30.10.2019-cu il.
[bookmark: part_8]    Maddə 7. Komissiya
    1.Gürcüstan Cinayət Məcəlləsinin XXXVIII fəslində nəzərdə tutulmuş cinayətlərin qarşısını almaq (prevensiya) məqsədilə, ölkənin təhlükəsizliyini və demokratik inkişafını təmin etmək üçün, keçmiş SSRİ-nin xüsusi xidmət orqanlarının məxfi əməkdaşlarının, bu Qanunla müəyyən edilmiş vəzifəli şəxslərin qeydiyyata alınması, könüllü tanınması (etirafı) və reyestrinin aparılması məqsədilə, habelə kommunist totalitar və faşist ideologiyalarını və təbliğatını qadağan etmək məqsədilə və bu Qanunla müəyyən edilmiş digər məqsədlər üçün Gürcüstanın Dövlət Təhlükəsizlik Xidmətində komissiya yaradılır. Gürcüstan Parlamentinin fraksiyaları komissiyaya bir üzv təqdim etmək hüququna malikdirlər. Komissiyanın tərkibi (Gürcüstan Parlamentinin fraksiyaları tərəfindən təqdim edilmiş üzvlər istisna olmaqla) və fəaliyyət qaydası əsasnamə ilə müəyyən edilir – hansını ki Gürcüstanın Dövlət Təhlükəsizlik Xidmətinin rəisi işləyib-hazırlayır və təsdiq edir.
2. Komissiya üzvləri: dövlət sirri ilə tanışlığın birinci („xüsusi əhəmiyyət kəsb edən“) formasını Gürcüstan qanunvericiliyi ilə müəyyən edilmiş qaydada imzalamalıdırlar.
3. Komissiya: müəyyən edilmiş qaydada məlumatları toplayır və o şəxslərin reyestrini aparır – hansılar ki keçmiş SSRİ-nin xüsusi xidmət orqanları ilə gizli (məxfi) əməkdaşlıq edirdilər və ya hansıların ki haqqında Gürcüstan qanunvericiliyi ilə müəyyən edilmiş qaydada əldə edilən məlumatlar onların keçmiş SSRİ-nin xüsusi xidmət orqanları ilə gizli əlaqəsinə işarə edir (gizli əlaqəsindən xəbər verir). Komissiya, həmçinin, məlumat toplayır: kommunist totalitar və/və ya faşist simvolikasından inzibati orqanlar tərəfindən, habelə dövlətin və ya Bələdiyyənin mülkiyyətində istifadə edilməsinə dair, eləcə də kult tikililəri, abidələri, monumentləri, barelyefləri, yazıları haqqında, küçə, meydan, kənd və qəsəbə adlarına, habelə digər kütləvi toplaşma yerlərinə dair – hansılar ki kommunist totalitar və faşist ideologiyalarının və təbliğatının elementlərini və yaxud bu ideologiyaların liderlərinin adlarını ehtiva edir.
4. Komissiya: reyestrə o şəxslər haqqında məlumatların daxil edilməsi barədə qərar qəbul edir – hansılar ki keçmiş SSRİ-nin xüsusi xidmət orqanları ilə gizli əməkdaşlıq etmiş və ya gizli əlaqəsi olmuşdur.
5. Qanunla müəyyən edilmiş istisnalardan başqa, komissiya: o şəxslər tərəfindən çatdırılan məlumatların məxfiliyini təmin edir – hansılar ki keçmiş SSRİ-nin xüsusi xidmət orqanları ilə gizli əməkdaşlıq etmiş və ya gizli əlaqəsi olmuşdur.
6. Kommunist totalitar və faşist ideologiyalarının daşıyıcısı olan simvolikanın, abidələrin, barelyeflərin, yazıların, adların aradan qaldırılması məqsədilə komissiya səlahiyyətli şəxsə müraciət edir. Komissiya müraciət etdikdə: səlahiyyətli şəxs kommunist totalitar və/və ya faşist simvolikasını aradan qaldırmağa borcludur. Komissiyanın göstərişinin bu bənddə nəzərdə tutulmuş səlahiyyətli şəxs tərəfindən yerinə yetirilməməsi və ya lazımınca (düzgün) yerinə yetirilməməsi - qanunla nəzərdə tutulmuş məsuliyyətə səbəb olur.
7. Komissiya: yalnız o şəxslərin kimliyini və onlar haqqında məlumatları açıqlayır - hansılar ki keçmiş SSRİ-nin xüsusi xidmət orqanları ilə gizli əməkdaşlıq etmiş və ya gizli əlaqəsi olmuşdur, bu Qanunun 8-ci maddəsində müəyyən edilmiş vəzifəni tuturlar və könüllü olaraq, Qanunla müəyyən edilmiş müddət ərzində bu vəzifədən imtina etməyəcəklər.
8. Komissiya: bu maddənin 7-ci bəndində nəzərdə tutulmuş qərarı qapalı iclasda qəbul edir. Haqqında qərar qəbul ediləcək şəxs, Gürcüstanın Ümumi İnzibati Məcəlləsi ilə müəyyən edilmiş qaydada, bu iclasa dəvət edilməlidir. Komissiyanın qərarı – qəbul edildikdən sonra 1 ay müddətində qüvvəyə minir. Haqqında bu qərarın qəbul edildiyi şəxs: onu məhkəməyə şikayət etmək hüququna malikdir. İddia ərizəsinin məhkəmə tərəfindən icraata qəbul edilməsi – komissiyanın qərarının qüvvəsini dayandırır.
Gürcüstanın 25 dekabr 2013-cü il tarixli Qanunu №1867 – veb-səhifə, 30.12.2013-cü il.
Gürcüstanın 8 iyul 2015-ci il tarixli Qanunu №3964 - veb-səhifə, 15.07.2015-ci il.
Gürcüstanın 15 iyul 2020-ci il tarixli Qanunu №6941 – veb-səhifə, 28.07.2020-ci il.
[bookmark: part_16]    Maddə 8. Vəzifəvi məhdudiyyətlər
Bu Qanunla nəzərdə tutulmuş vəzifəvi məhdudiyyətlər aşağıdakı vəzifələrə və şəxslərə toxunur:
      a)Gürcüstan Hökumətinin üzvlərinə, nazirlərin müavinlərinə və nazirliklərin sistemlərindəki departamentlərin sədrlərinə, Gürcüstan Daxili İşlər Nazirliyinin idarəetməsi sahəsinə daxil olan dövlət alt idarə qurumunun – Fövqəladə Halların İdarə Edilməsi Xidmətinin rəisinə və onun müavinlərinə, Gürcüstan Mərkəzi Seçki Komissiyasının üzvlərinə, Abxaziya və Acarıstan muxtar respublikalarının Hökumət üzvlərinə, Dövlət Audit Xidmətinin Baş Auditoruna və onun müavinlərinə, Gürcüstan Ədliyyə Nazirliyinin idarəetməsi sahəsinə daxil olan İctimai Hüququn Hüquqi Şəxsinin – Gürcüstan Milli Arxivinin Baş direktoruna və onun müavinlərinə, Gürcüstan Prezidentinin Administrasiya rəhbərinə və onun müavinlərinə, Gürcüstan Hökumətinin Administrasiya rəhbərinə və onun müavinlərinə, Milli Təhlükəsizlik Şurasının Aparat rəisinə və onun müavininə, Xüsusi Dövlət Mühafizə Xidmətinin rəisinə, onun müavinlərinə və Departament rəhbərlərinə, Gürcüstanın fövqəladə və tam səlahiyyətli səfirlərinə, elçilərinə, konsullarına, Gürcüstan Milli Bankının prezidentinə və vitse-prezidentlərinə, Gürcüstanın inzibati-ərazi vahidlərinin ərazisində Gürcüstan Hökumətinin nümayəndələrinə − dövlət nümayəndələrinə, Milli Tənzimləmə orqanlarının üzvlərinə, İctimai Hüququn Hüquqi Şəxsinin – Gürcüstan Milli Statistika Xidmətinin (SakStat) icraçı direktoruna və onun müavinlərinə;
b) Gürcüstanın Müdafiə və Daxili İşlər Nazirliklərinin, Gürcüstanın Dövlət Təhlükəsizlik Xidməti sisteminin operativ və/və ya operativ-texniki bölmələrinin, Milli Təhlükəsizlik Şurası Aparatının işçilərinə;
q) Gürcüstanın Konstitusiya Məhkəməsinin və Ümumi Məhkəmələrinin hakimlərinə;
d) Gürcüstanın dövlət ali təhsil müəssisələrinin rektorlarına, prorektorlarına, dekanlarına və kafedra müdirlərinə; İctimai Yayımçının Baş direktoruna, onun müavinlərinə və Qəyyumlar Şurasının üzvlərinə.
Gürcüstanın 22 iyun 2012-ci il tarixli Qanunu №6550 – veb-səhifə, 29.06.2012-ci il.
Gürcüstanın 6 sentyabr 2013-cü il tarixli Qanunu №1015 – veb-səhifə, 23.09.2013-cü il.
Gürcüstanın 20 noyabr 2013-cü il tarixli Qanunu №1587 - veb-səhifə, 03.12.2013-cü il.
Gürcüstanın 2 may 2014-cü il tarixli Qanunu №2365 – veb-səhifə, 16.05.2014-cü il.
Gürcüstanın 4 mart 2015-ci il tarixli Qanunu №3128 - veb-səhifə, 23.03.2015-ci il.
Gürcüstanın 8 iyul 2015-ci il tarixli Qanunu №3964 - veb-səhifə, 15.07.2015-ci il.
Gürcüstanın 22 mart 2017-ci il tarixli Qanunu №483 – veb-səhifə, 27.03.2017-ci il.
Gürcüstanın 27 iyun 2018-ci il tarixli Qanunu №2612 – veb-səhifə, 06.07.2018-ci il.
Gürcüstanın 31 oktyabr 2018-ci il tarixli Qanunu №3595 – veb-səhifə, 21.11.2018-ci il.
Gürcüstanın 22 dekabr 2018-ci il tarixli Qanunu №4088 – veb-səhifə, 28.12.2018-ci il.
Gürcüstanın 2 aprel 2019-cu il tarixli Qanunu №4404 – veb-səhifə, 08.04.2019-cu il.
[bookmark: part_15]    Maddə 9. Vəzifəvi məhdudiyyətin tətbiqi vaxtı və bu məhdudiyyətin tətbiq olunduğu şəxslər
1.Bu Qanunun 8-ci maddəsində müəyyən edilmiş vəzifələrə təyin edilə və ya seçilə bilməzlər şəxslər, hansılar ki 1921-ci il fevralın 25-dən 1991-ci il aprelin 9-dək olublar:
a) keçmiş SSRİ-nin xüsusi xidmət orqanlarının məxfi əməkdaşları, Gürcüstan müstəqilliyini elan etdiyi gündən (1991-ci il aprelin 9-dan):
a.a) müstəqil Gürcüstanın xüsusi xidmət orqanları ilə məxfi əməkdaşlıqdan imtina ediblər;
a.b) dövlət təhlükəsizliyinin maraqları naminə, məxfi əməkdaşların aparatından xaric ediliblər;
a.q) müstəqil Gürcüstanın xüsusi xidmət orqanları ilə əlaqəni naməlum səbəblərə görə kəsiblər;
b) keçmiş SSRİ-nin Dövlət Təhlükəsizlik Komitəsinin zabitləri – hansılar ki Gürcüstan müstəqilliyini elan etdiyi gündən (1991-ci il aprelin 9-dan): müstəqil Gürcüstanın xüsusi xidmət orqanlarında işləməyə davam etməkdən imtina ediblər və ya hansıların ki müstəqil Gürcüstanın xüsusi xidmət orqanlarında işləməyi davam etdirməsinə - dövlət təhlükəsizliyinin maraqları naminə etiraz edilib;
q) (qüvvədən düşmüşdür – Gürcüstanın Konstitusiya Məhkəməsinin 28 oktyabr 2015-ci il tarixli Qərarı №2/5/560 – veb-səhifə, 17.11.2015-ci il.
d) (qüvvədən düşmüşdür - Gürcüstanın Konstitusiya Məhkəməsinin 28 oktyabr 2015-ci il tarixli Qərarı №2/5/560 – veb-səhifə, 17.11.2015-ci il.
e) Gürcüstanın Dövlət Televiziya və Radio Verilişləri Komitəsinin sədri.
2. Bu Qanunun 8-ci maddəsində müəyyən edilmiş vəzifələrə təyin edilə (seçilə) bilməzlər, həmçinin, o şəxslər – hansıların ki haqqında, Gürcüstan qanunvericiliyi ilə müəyyən edilmiş qaydada, 1991-ci il aprelin 9-dan əldə edilən məlumatlar onların xarici ölkələrin xüsusi xidmət orqanları ilə gizli əlaqəsinə işarə edir (gizli əlaqəsindən xəbər verir).
Gürcüstanın Konstitusiya Məhkəməsinin 28 oktyabr 2015-ci il tarixli Qərarı №2/5/560 - veb-səhifə,17.11.2015-ci il.
[bookmark: part_14]    Maddə 10. Keçmiş SSRİ-nin xüsusi xidmət orqanları və onların əməkdaşları
Keçmiş SSRİ-nin xüsusi xidmət orqanlarına və onların əməkdaşlarına aiddir:
     a) SSRİ-nin Daxili İşlər Nazirliyi; Gürcüstan SSRİ Daxili İşlər Nazirliyi və muxtar respublikaların Daxili İşlər Nazirlikləri;
b) SSRİ Dövlət Təhlükəsizlik Komitəsi və ona daxil olan sərhəd qoşunlarının kəşfiyyat bölmələri; Gürcüstan SSRİ Dövlət Təhlükəsizlik Komitəsi və muxtar respublikaların Təhlükəsizlik Komitələri;
q) SSRİ-nin Müdafiə Nazirliyinin xüsusi bölmələri və Baş Qərargahın Baş Kəşfiyyat Şöbəsi;
d) keçmiş SSRİ-nin xüsusi xidmət orqanları ilə məxfi əməkdaşlıq etmiş şəxslər - hansılar ki Gürcüstanın və ya xarici ölkənin vətəndaşlarıdırlar, və yaxud daimi və ya müvəqqəti yaşayış icazəsi əsasında Gürcüstandadırlar, habelə vətəndaşlığı olmayan şəxslər – hansılar ki keçmiş SSRİ-nin xüsusi xidmət orqanlarının tapşırıqlarını yazılı və ya şifahi razılaşma əsasında yerinə yetirirdilər.
[bookmark: part_13]Maddə 11. Komissiyadan məlumat almaq zərurəti 
1. Bu Qanunun 8-ci maddəsində müəyyən edilmiş vəzifəni tutmağa pretendent (namizəd) haqqında məlumat almaq üçün, vəzifəli şəxs və ya bu vəzifəyə təyinatı (seçimi) həyata keçirən orqan: Komissiyaya müraciət etməyə və sözügedən vəzifəyə təyin edilə biləcək (seçilə biləcək) şəxs haqqında məlumatları yoxlamağa borcludur. Komissiya ona pretendentin (namizədin) bu Qanunla nəzərdə tutulmuş vəzifəvi məhdudiyyətin tətbiq olunduğu şəxs olduğunu bildirdikdə: vəzifəli şəxs və ya orqan bu şəxsi vəzifəyə təyin etməkdən (seçməkdən) imtina edir.
2. Seçki Administrasiyası: Komissiyaya müraciət etməyə və Gürcüstanın Üzvi Qanunu olan „Gürcüstanın Seçki Məcəlləsi“ ilə müəyyən edilmiş qaydada namizəd kimi qeydiyyata alınmaq tələbi ilə ona müraciət edən şəxs haqqında məlumatları yoxlamağa borcludur. Komissiya namizədin keçmiş SSRİ-nin xüsusi xidmət orqanları ilə əməkdaşlıq etmiş şəxs olduğunu və bu Qanunun 10-cu maddəsi ilə müəyyən edilmiş xüsusi xidmət orqanının məxfi əməkdaşı olduğunu müəyyən etdikdə, Komissiya: Seçki Administrasiyası bu şəxsin namizəd kimi qeydiyyata alınması barədə qərar qəbul etdikdən sonra və yalnız namizədin öz namizədliyini geri götürməməsi halında – namizəd haqqında mövcud olan məxfi məlumatları dərc edir.
[bookmark: part_12]    Maddə 12. Keçmiş SSRİ-nin xüsusi xidmət orqanının məxfi əməkdaşının könüllü tanınması
1.Keçmiş SSRİ-nin xüsusi xidmət orqanı ilə məxfi əməkdaşlıq etmiş şəxs: bu Qanunun qüvvəyə mindiyi gündən 6 ay müddətində Komissiyaya yazılı ərizə ilə müraciət etməyə və bu xüsusi xidmətdəki fəaliyyəti, eləcə də xüsusi xidmət orqanının fəaliyyəti haqqında əlindəki bütün məlumatları və sənədləri ona təhvil verməyə (ötürməyə) borcludur.
2.Yazılı ərizədə göstərilməlidir: şəxsin kimliyi, keçmiş SSRİ-nin xüsusi xidmət orqanı ilə əməkdaşlığının forması, yeri və dövrü, habelə Komissiyanın tələb etdiyi digər məlumatlar.
3. Komissiya zəruri hesab etdikdə, şəxs: Komissiyanın iclasına gəlməyə və şifahi izahat verməyə borcludur.
4. Ərizəni verərkən şəxs bu Qanunda və Gürcüstanın Cinayət Məcəlləsində nəzərdə tutulmuş məsuliyyət barədə yazılı xəbərdarlıq alır – hansı ki özünün və ya başqalarının fəaliyyəti haqqında yanlış məlumat verdiyinə görə ona tətbiq ediləcək.
[bookmark: part_11]    Maddə 13. Qanunun pozulmasına görə məsuliyyət
Xüsusi xidmət orqanı ilə məxfi (gizli) əməkdaşlıq etmiş və bu barədə könüllü şəkildə bəyan etmiş şəxs haqqında məlumatların açıqlanması - Gürcüstanın Cinayət Qanunvericiliyi ilə müəyyən edilmiş qaydada cəzalandırılır. Cinayət məsuliyyəti - Komissiyaya qəsdən yanlış məlumat verən şəxsə də tətbiq ediləcək.  
[bookmark: part_18]    Maddə 131. Məhkəmə davası
Bu Qanunla nəzərdə tutulmuş qaydalar pozulduqda, hər hansı (istənilən) şəxs: Gürcüstanın İnzibati-Prosessual Məcəlləsinin 22-ci−25-ci maddələri ilə müəyyən edilmiş qaydada məhkəməyə iddia ərizəsi vermək hüququna malikdir.
Gürcüstanın 25 dekabr 2013-cü il tarixli Qanunu №1867 – veb-səhifə, 30.12.2013-cü il.
[bookmark: part_10]    Maddə 14. Keçid müddəalar
1.Bu Qanunun 9-cu maddəsində nəzərdə tutulmuş şəxslər – hansılar ki bu Qanunun 8-ci maddəsi ilə müəyyən edilmiş vəzifəni tuturlar: bu Qanun qüvvəyə mindikdən sonra 1 ay müddətində həmin vəzifədən istefa etməyə borcludurlar.
 2. Gürcüstan Hökuməti, bu Qanun qüvvəyə mindikdən sonra 2 ay müddətində, Gürcüstan Parlamentinə təqdim etsin qanun layihələrini:
a) „Dövlət sirləri haqqında“ Gürcüstan Qanununa dəyişiklik edilməsi barədə“;
b) „Gürcüstanın Cinayət Məcəlləsinə dəyişiklik edilməsi barədə“;
q) „Gürcüstanın Üzvi Qanunu olan „Gürcüstanın Seçki Məcəlləsi“-nə dəyişiklik edilməsi barədə“.
3. Gürcüstanın Dövlət Təhlükəsizlik Xidmətinin rəisi 2016-cı il yanvarın 1-dək müəyyənləşdirsin: bu Qanunun 7-ci maddəsinin birinci bəndində nəzərdə tutulmuş Komissiyanın tərkibini (Gürcüstan Parlamentinin Fraksiyaları tərəfindən təqdim edilmiş üzvlər istisna olmaqla) və fəaliyyət qaydasını.
Gürcüstanın 8 iyul 2015-ci il tarixli Qanunu №3964 - veb-səhifə, 15.07.2015-ci il.
[bookmark: part_21]    Maddə 15. Qanunun qüvvəyə minməsi
     1.Bu Qanunun 12-ci maddəsinin 4-cü bəndi və 13-cü maddəsi istisna olmaqla, bu Qanun - dərc edildikdən dərhal sonra qüvvəyə minsin.
2. Bu Qanunun 12-ci maddəsinin 4-cü bəndi və 13-cü maddəsi - 2012-ci il yanvarın 1-dən qüvvəyə minsin.
 
Gürcüstan prezidenti    M. Saakaşvili
Tbilisi,
31 may 2011-ci il.

